
«05»  մայիսի  2017 թվական  N  57–Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ  ՀԱՄԱՅՆՔԻ   ԹՎՈՎ 22 (ՔՍԱՆԵՐԿՈՒ) ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ ՈՐՊԵՍ ՆՎԻՐԱՏՎՈՒԹՅՈՒՆ ԴՐԱՄԱԿԱՆ ՄԻՋՈՑՆԵՐ ՀԱՏԿԱՑՆԵԼՈՒ ՄԱՍԻՆ

Ելնելով Գյումրի համայնքի  թվով 22 (քսաներկու) համայնքային ոչ առևտրային կազմակերպությունների (այսուհետ՝ կազմակերպություններ) տնօրինության տակ գտնվող շենքերի և գույքի պահպանության նպատակով անվտանգության ազդանշանային համակարգ տեղադրելու անհրաժեշտությունից, ղեկավարվելով «Տեղական ինքնակառավարման մասին» Հայաստանի Հանրապետության օրենքի 10-րդ հոդվածի 10-րդ և 11-րդ մասերի, 18-րդ հոդվածի 1-ին մասի 7-րդ կետի դրույթներով և հիմք ընդունելով կազմակերպությունների տնօրենների՝ համայնքի ղեկավարին ուղղված գրությունները (համայնքապետարանում մուտքագրված 2017 թվականի ապրիլի 19-ին, Դ/6900-17 թվագրմամբ)՝ Գյումրի համայնքի ավագանին որոշում է. 

1. Գյումրի համայնքի թվով 22 (քսաներկու) կազմակերպություններին, որպես նվիրատվություն, հատկացնել 6.424. 200 (վեց միլիոն չորս հարյուր քսանչորս հազար երկու հարյուր) Հայաստանի Հանրապետության դրամ՝ շենքերի և գույքի   պահպանության համար անվտանգության ազդանշանային համակարգ տեղադրելու նպատակով՝  համաձայն հավելվածի:

2. Հանձնարարել`
1)  Գյումրու համայնքապետարանի աշխատակազմի ֆինանսատնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել Գյումրի համայնքի 2017 թվականի բյուջեի 9/6/1 գործառական դասակարգման (4819) «Նվիրատվություններ այլ շահույթ չհետապնդող կազմակերպություններին» տնտեսագիտական դասակարգման հոդվածից,

2) կազմակերպությունների տնօրեններին, սույն որոշմամբ պայմանավորված, երկշաբաթյա ժամկետում իրենց կողմից ղեկավարվող կազմակերպությունների փոփոխված հաստիքացուցակները ներկայացնել Գյումրի համայնքի ավագանու հաստատմանը:

3. Սույն ուրոշումն ուժի մեջ է մտնում ընդունմանը հաջորդող օրվանից:
                 Կողմ (17)                                      Դեմ (0)                             Ձեռնպահ(0)

Ս. Բալասանյան     
Ա. Ադամյան            
Հ. Կարապետյան 

Լ. Խաչատրյան    

Է. Մկրտչյան         

Տ.Հովհաննիսյան
​​​​​​​​​​​​​​​​​ 

Մ. Սահակյան        

Լ. Սանոյան        

Վ. Եդիգարյան       
Ա. Գրիգորյան
Վ.Հունանյան               

Գ. Սարգսյան        

Կ. Միքայելյան        

Տ. Փանոսյան          

Գ. Գրիգորյան       

Կ. Թաթարյան        

Ա. Տոնոյան  

Ս. ԲԱԼԱՍԱՆՅԱՆ

ԻՍԿԱԿԱՆԻ  ՀԵՏ  ՃԻՇՏ  Է՝                                                                                                              ԱՇԽԱՏԱԿԱԶՄԻ ՔԱՐՏՈՒՂԱՐ՝                                                                     Ռ. ԱՍԱՏՐՅԱՆ
ք.Գյումրի

